
_______________________ 2015 թվականի  N        - Ն
 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ԴԵԿՏԵՄԲԵՐԻ 30-Ի N 1734-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
 
Համաձայն «Պետական կենսաթոշակների մասին» Հայաստանի Հանրապետության օրենքի 19-րդ հոդվածի 2-րդ մասի` Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2010 թվականի դեկտեմբերի 30-ի «Հիմնական կենսաթոշակի և թաղման նպաստի չափերը, ստաժի մեկ տարվա արժեքը, պարտադիր ժամկետային զինվորական ծառայության շարքային կազմի զինծառայողների հաշմանդամության և նրանց ընտանիքների անդամների կերակրողին կորցնելու դեպքում կենսաթոշակների չափերը սահմանելու մասին» N 1734-Ն որոշման 1-ին կետում կատարել հետևյալ փոփոխությունները՝
1) 3.1-ին ենթակետում «14000» թիվը փոխարինել «16000» թվով.
2) 4-րդ ենթակետում «1300» թիվը փոխարինել «1500» թվով.
3) 5-րդ ենթակետում «31500», «23100» և «15750» թվերը համապատասխանաբար փոխարինել «36000», «26000» և «18000» թվերով.
4) 6-րդ ենթակետում «21000» և «70000» թվերը համապատասխանաբար փոխարինել «24000» և «80000» թվերով:

2. Սույն որոշումն ուժի մեջ է մտնում 2015 թվականի հուլիսի 1-ին:

ՀՀ աշխատանքի և սոցիալական հարցերի նախարար Արտեմ Ասատրյան

Հիմնավորում

Հայաստանի Հանրապետության կառավարության 2010 թվականի դեկտեմբերի 30-ի N 1734-Ն որոշման մեջ փոփոխություններ կատարելու մասին ՀՀ կառավարության որոշման նախագծի ընդունման անհրաժեշտության

Նախագիծը ներկայացվում է ի կատարումն ՀՀ պետական բյուջեի  ուղերձի, որի համաձայն՝ զինվորական կենսաթոշակի գծով 2015 թվականի հուլիսի 1-ից կենսաթոշակի հիմնական չափը կկազմի 16000 դրամ, զինծառայության ստաժի մեկ տարվա արժեքը` 1500 դրամ:
Հայաստանի Հանրապետության կառավարության 2010 թվականի դեկտեմբերի 30-ի N 1734-Ն որոշմամբ սահմանվել են. 

ա. զինվորական կենսաթոշակի չափը հաշվարկելու համար հիմնական կենսաթոշակի չափը (14000 դրամ), զինվորական ծառայության ստաժի մեկ տարվա արժեքը (1300 դրամ), 

բ. պարտադիր ժամկետային զինվորական ծառայության շարքային կազմի զինծառայողի հաշմանդամության զինվորական կենսաթոշակի չափերը (առաջին խմբի հաշմանդամի համար՝ 31500 դրամ, երկրորդ խմբի հաշմանդամի համար՝ 23100 դրամ, երրորդ խմբի հաշմանդամի համար՝ 15750 դրամ),
գ. պարտադիր ժամկետային զինվորական ծառայության շարքային կազմի մահացած (զոհված) զինծառայողի ընտանիքի անդամի կերակրողին կորցնելու դեպքում զինվորական կենսաթոշակի չափը (21000 դրամ, իսկ երկու ծնողին կորցրած՝ 18 տարին չլրացած երեխայի (կամ առկա ցերեկային ուսուցմամբ սովորող զավակի) դեպքում՝ 70000 դրամ):

Հաշվի առնելով այն հանգամանքը, որ կենսաթոշակային ապահովության բնագավառում ՀՀ կառավարության գործունեության գերակա ուղղություն է շարունակելու մնալ կենսաթոշակների չափերի շարունակական աճի ապահովումը, առաջարկվում է 2015 թվականի հուլիսի 1-ից սահմանել.

1) զինվորական կենսաթոշակի չափը հաշվարկելու համար հիմնական կենսաթոշակի չափը`  16000 դրամ (14000 դրամի փոխարեն), զինվորական ծառայության ստաժի մեկ տարվա արժեքը`  1500 դրամ (1300 դրամի փոխարեն), 

2) պարտադիր ժամկետային զինվորական ծառայության շարքային կազմի զինծառայողի հաշմանդամության զինվորական կենսաթոշակի չափերը. առաջին խմբի հաշմանդամի համար՝ 36000 դրամ (31500 դրամի փոխարեն), երկրորդ խմբի հաշմանդամի համար՝ 26000 դրամ (23100 դրամի փոխարեն), երրորդ խմբի հաշմանդամի համար՝ 18000 դրամ (15750 դրամի փոխարեն),
3) պարտադիր ժամկետային զինվորական ծառայության շարքային կազմի մահացած (զոհված) զինծառայողի ընտանիքի անդամի կերակրողին կորցնելու դեպքում զինվորական կենսաթոշակի չափը`  24000 դրամ, իսկ երկու ծնողին կորցրած՝ 18 տարին չլրացած երեխայի դեպքում՝ 80000 դրամ (21000 և 70000 դրամի փոխարեն):

Արդյունքում, 2015 թվականի ծախսը կկազմի.

1. «Սպայական անձնակազմի և նրանց ընտանիքների անդամների կենսաթոշակներ» ծրագրի գծով՝ 21,495.9 մլրդ դրամ, այդ թվում`

1.1. 2015 թվականի հունվար-հունիս ժամանակահատվածում՝ 10,047.9 մլն դրամ, կամ ամսական շուրջ 1,674.7 մլն. դրամ,
1.2. 2015 թվականի հուլիս-դեկտեմբեր ժամանակահատվածում՝ 11,448.0 մլն դրամ կամ ամսական շուրջ 1,908.0 մլն դրամ.

2. Շարքային զինծառայողների և նրանց ընտանիքների անդամների կենսաթոշակներ ծրագրի գծով՝ շուրջ 710.0 մլն դրամ, այդ թվում. 

2.1. 2015 թվականի հունվար-հունիս ժամանակահատվածում՝ 332.4 մլն դրամ, կամ ամսական շուրջ 55.4 մլն. դրամ,
2.2. 2015 թվականի հուլիս-դեկտեմբեր ժամանակահատվածում՝ 376.1 մլն դրամ կամ ամսական շուրջ 62.7 մլն. դրամ:

Արդյունքում, 2015 թվականի հուլիսի 1-ից`

1) երկարամյա ծառայության զինվորական կենսաթոշակի միջին չափը կկազմի 89953 դրամ՝ 78909 դրամի փոխարեն (աճը՝ 14,0 տոկոս),
2) սպայական անձնակազմի (ՀՀ բանակի) կերակրողին կորցնելու դեպքում զինվորական կենսաթոշակի միջին չափը կկազմի 43280 դրամ՝ 37846 դրամի փոխարեն (աճը՝ 14.4 տոկոս), 

3) սպայական անձնակազմի 1-ին խմբի հաշմանդամներին տրվող զինվորական կենսաթոշակի միջին չափը կկազմի 40852 դրամ՝ 35728 դրամի փոխարեն (աճը՝ 14.3 տոկոս), 

4) սպայական անձնակազմի 2-րդ խմբի հաշմանդամներին տրվող զինվորական կենսաթոշակի միջին չափը կկազմի 34028 դրամ՝ 29980 դրամի փոխարեն (աճը՝ 13.5 տոկոս), 

5) սպայական անձնակազմի 3-րդ խմբի հաշմանդամներին տրվող զինվորական կենսաթոշակի միջին չափը կկազմի 22338 դրամ՝ 19756 դրամի փոխարեն (աճը՝ 13.1 տոկոս), 

6) շարքային անձնակազմի (ԽՍՀՄ բանակի շարքային կազմ) 1-ին խմբի հաշմանդամներին տրվող զինվորական կենսաթոշակի միջին չափը կկազմի 36000 դրամ՝ 31500 դրամի փոխարեն (աճը՝ 14.3 տոկոս), 

7) շարքային անձնակազմի 2-րդ խմբի հաշմանդամներին տրվող զինվորական կենսաթոշակի միջին չափը կկազմի 26000 դրամ՝ 23100 դրամի փոխարեն (աճը՝ 12.6 տոկոս), 

8) շարքային անձնակազմի 3-րդ խմբի հաշմանդամներին տրվող զինվորական կենսաթոշակի միջին չափը կկազմի 18000 դրամ՝ 15750 դրամի փոխարեն (աճը՝ 14.3 տոկոս):

ՊԲ համակարգի ծախսը 2014 թվականի հունվար-հունիս ժամանակահատվածում կազմել է 1,351.2 մլն դրամ կամ միջին ամսական ծախսը` 225.2 մլն դրամ, իսկ 2014 թվականի հուլիս-դեկտեմբեր ժամանակահատվածում՝ 1,580.1 մլն դրամ կամ միջին ամսական ծախսը` 263.3 մլն դրամ (աճը՝ շուրջ 17 տոկոս): 2015 թվականի հունվար ամսվա փաստացի ծախսը կազմել է 268.5 մլն դրամ, իսկ փետրվար ամսին՝ 261.5 մլն դրամ (փաստացի ծախսի նվազեցումը պայմանավորված է այն հանգամանքով, որ առաջին անգամ վերադարձվել են նախորդ 2 ամսվա չվճարված գումարները):

Ըստ այդմ, հաշվի առնելով ՀՀ կառավարության համապատասխան որոշումը՝ 2015 թվականի հունվար-հունիս ժամանակահատվածում ՊԲ համակարգի միջին ամսական ծախսը հաշվարկված է 2014 թվականի հուլիս-դեկտեմբեր ժամանակահատվածի միջին ամսական ծախսի չափով, իսկ 2015 թվականի հունվար և փետրվար ամսիների ծախսերի միջին արժեք` 264.4 մլն դրամ (263.3+268.5+261.5)/3, իսկ 2014 թվականի հուլիս-դեկտեմբեր ժամանակահատվածում՝ 301.3 մլն դրամ (աճը՝ 14 տոկոս):

Տեղեկանք

Հայաստանի Հանրապետության կառավարության 2010 թվականի դեկտեմբերի 30-ի N 1734-Ն որոշման մեջ փոփոխություններ կատարելու մասին ՀՀ կառավարության որոշման նախագիծն ընդունվելու դեպքում ՀՀ պետական բյուջեում ծախսերի և եկամուտների էական ավելացման կամ նվազեցման մասին

Հայաստանի Հանրապետության կառավարության 2010 թվականի դեկտեմբերի 30-ի N 1734-Ն որոշման մեջ փոփոխություններ կատարելու մասին ՀՀ կառավարության որոշման նախագիծն ընդունվելու դեպքում Սպայական անձնակազմի և նրանց ընտանիքների անդամների կենսաթոշակային ապահովության ծրագրով 2015 թվականի ծախսը կանխատեսվում է շուրջ 21,495.9 մլն դրամ, որից`

1) 2015 թվականի հունվար-հունիս ժամանակահատվածում՝ 10,047.9 մլն դրամ կամ ամսական շուրջ 1,674.1 մլն. դրամ.

2) 2015 թվականի հուլիս-դեկտեմբեր ժամանակահատվածում՝ 11,448.0 մլն դրամ կամ ամսական շուրջ 1,908.0 մլն. դրամ:

Հաշվի առնելով ՀՀ պետական բյուջեով այս ծրագրի համար նախատեսված միջոցները (20,918.4 մլն. դրամ)՝ անհրաժեշտ լրացուցիչ միջոցները կկազմեն շուրջ 577.5 մլն դրամ, որը նախատեսվում է ֆինանսավորել ներքին խնայողությունների հաշվին:
Տեղեկանք

Հայաստանի Հանրապետության կառավարության 2010 թվականի դեկտեմբերի 30-ի N 1734-Ն որոշման մեջ փոփոխություններ կատարելու մասին ՀՀ կառավարության որոշման նախագիծն ընդունելու դեպքում այլ իրավական ակտերում փոփոխություններ կամ լրացումներ կատարելու անհրաժեշտության բացակայության մասին
Հայաստանի Հանրապետության կառավարության 2010 թվականի դեկտեմբերի 30-ի N 1734-Ն որոշման մեջ փոփոխություններ կատարելու մասին  Հայաստանի Հանրապետության կառավարության որոշման նախագիծն ընդունելու դեպքում այլ իրավական ակտերում փոփոխություններ կամ լրացումներ կատարելու անհրաժեշտություն չկա:








